
NHS એસેમ્બલી NHS ઇંગ્લેન્ડ બોર્ડને સ્વતંત્ર સલાહ પૂરી પાડવા માટે નિયમિત સમયાંતરે આરોગ્ય અને સંભાળ ક્ષેત્રના વિવિધ વ્યક્તિઓને એકસાથે લાવે છે.
તેના સભ્યોમાં NHS તબીબી અને કાર્યકારી અગ્રણીઓ, આગળની-હરોળના કામદારો, દર્દીઓ અને કેટલીક સખાવતી સંસ્થાઓ અને સામુદાયિક સંગઠનોના પ્રતિનિધિઓનો સમાવેશ થાય છે. NHS@75 રિપોર્ટનું પ્રતિનિધિત્વ NHS એસેમ્બલી દ્વારા કરવામાં આવી રહ્યું છે.

5 જુલાઈ 2023ના રોજ, NHS તેની 75મી વર્ષગાંઠ ઉજવી રહી છે. 1948માં તેની સ્થાપના થઈ ત્યારથી,.તે વિશ્વના સૌથી મોટા અને સૌથી વધુ પ્રતિષ્ઠિત આરોગ્ય સંભાળ તંત્રોમાંના એક તરીકે તેની પ્રગતિ થઈ છે અને વિકસિત થયું છે. તે લાખો લોકોને વિવિધ પ્રકારની સેવાઓ પ્રદાન કરે છે જે દરેક માટે નિઃશુલ્ક અને ઉપયોગી છે.
આ 75મી વર્ષગાંઠ એક મહત્ત્વપૂર્ણ સીમાચિહ્નરૂપ છે, જે આપણને. દરેકને આરોગ્યસંભાળ સેવાઓ પૂરી પાડવા બદલ તેના મહત્વની પ્રશંસા કરવાની અને તેને લોકો સમક્ષ દર્શાવવાની તક પૂરી પડે છે.
જો કે, NHS હાલમાં જે પડકારોનો સામનો કરી રહ્યું છે તેને સ્વીકારવું પણ મહત્વપૂર્ણ છે, અને કેવી રીતે NHS અનિવાર્યપણે બદલાશે અને આ મુશ્કેલીઓને શક્ય તેટલી અસરકારક રીતે પહોંચી વળવા માટે સમય જતાં વિકસિત થશે.
જેમ આપણો સમાજ પણ ત્રણ પેઢીઓ પહેલા જે રીતે હતો તેનાથી ઘણો અલગ છે.તેમજ NHS પણ આજે 75 વર્ષ પહેલાના તેના શરૂઆતના દિવસો કરતા ખૂબ જ અલગ છે
ભવિષ્યમાં NHS ઉદભવતા નવા પડકારો, તેમજ હાલમાં આપણે જેનો સામનો કરી રહ્યા છીએ તેને પહોંચી વળવા માટે અનુકૂળ થવાનું ચાલુ રાખશે. આમાં સેવાઓની વધતી માંગ, લાંબા સમય સુધી નબળા આરોગ્યનું ઊંચું સ્તર, કર્મચારીઓની અછત અને નવી તકનીકો અને સારવારનો શ્રેષ્ઠ ઉપયોગ કરવાની જરૂરિયાતનો સમાવેશ થાય છે.
NHS@75 એ આપણા ભવિષ્યના NHSને આકાર આપવા માટે સાથે મળીને કામ કરવા વિશે છે. આ એક સહયોગી કાર્ય છે, જેમાં ભાગ લેવા ઇચ્છતા દરેકને સામેલ કરવાનીઅમે આશા રાખીએ છીએ. તેથી અમે તમારા વિચારો, મંતવ્યો, આંતરદૃષ્ટિ અને સૂચનોને આવકારીએ છીએ, અને અમને આશા છે કે તમે આમાં જોડાવા માંગશો.
અમે તમને ત્રણ મોટા પ્રશ્નો પૂછવા માંગીએ છીએ:
1. 75 વર્ષમાં NHS કેટલું આગળ આવ્યું છે?
2. અત્યારે એ ક્યાં છે?
3. ભવિષ્યમાં તમને તેમાંથી શું ગમશે?
આ વાર્તાલાપમાં તમારું યોગદાન, પછી ભલેને તે ગમે તેટલું ટૂંકું હોય કે ઊંડું હોય, પણ અમારા માટે તે મહત્ત્વનું છે. અમે એક પ્રામાણિક ચર્ચા ઇચ્છીએ છીએ: જે મુશ્કેલ છે તેને ઓળખવું, તેમજ જે સારું થઈ રહ્યું છે તેની ઉજવણી કરવી.
તમે અમારી સાથે જે કંઈ પણ શેર કરવા માગતા હો તેને અમે આવકારીએ છીએ અને અમે જાણી જોઈને તમને વિસ્તૃત પ્રશ્નો પૂછ્યા છે, જેથી અનુભવો, વિચારો અને આંતરદૃષ્ટિની વિશાળ પસંદગીને જાણી શકાય. તમે અમને જેટલું વધારે કહી શકશો, તેટલું વધુ આપણે આ નિર્ણાયક સમયે શીખી શકીશું.
તમારું યોગદાન ઇંગ્લેન્ડમાં NHS અને તેના ભાગીદારોને રિપોર્ટ બનાવીને આપવામાં મદદ કરશે, જેમાં NHSના મુખ્ય અધિકારી અમાન્ડા પ્રિચાર્ડનો પણ સમાવેશ થાય છે.
છેલ્લા કેટલાક મહિનાઓથી, NHS એસેમ્બલી તેના 75મી વર્ષગાંઠ પછી NHS માટે કેટલીક મહત્વાકાંક્ષાઓ પર પહેલેથી જ વિચારણા કરી રહી છે. તેમાં સામેલ છેઃ
નિવારણ
જે લોકોને લાંબુ, તંદુરસ્ત જીવન જીવી શકે તેની તક આપે છે
વૈયક્તિકરણ
લોકોને તેમની પોતાની સ્વ-સંભાળને નિયંત્રિત કરવા સક્ષમ બનાવવાઅને વધુ સારું આરોગ્ય પ્રાપ્ત કરવા માટે સહિયારી જવાબદારી વહેંચવી.
લોકો
જેઓ અમારી સંભાળ રાખે છે તેમની સંભાળ રાખવી, જેમાં આરોગ્યસંભાળમાં કામ કરતા લોકો અને પરિવાર અને મિત્રોની નિઃશુલ્ક સંભાળ આપનારાઓનો સમાવેશ થાય છે
ભાગ લેનાર
નિર્ણય લેવાની અને સેવાના દરેક સ્તરે દર્દીઓ અને તેમના પરિવારોને સામેલ કરવા.
પ્રાથમિક અને સામુદાયિક સંભાળ
આ સ્થાનિક સેવાઓને મજબૂત બનાવવા પર ધ્યાન કેન્દ્રિત કરવું જે મોટાભાગની સંભાળ અને સારવાર માટેનો આધાર છે.
ભાગીદારીઓ
બધા માટે આરોગ્ય અને સંભાળને વધુ બહેતર બનાવવામાટે NHS અન્ય સંસ્થાઓ સાથે વધુ સારી રીતે કાર્ય કરે છે.
હવે, તમારો વારો છે - કૃપા કરીને અમને જણાવો કે તમે શું વિચારો છો.
NHS ઇંગ્લેન્ડ બોર્ડને સલાહ આપ્યા પછી NHSના ભાવિ વિકાસ પર સર્વસંમતિ પ્રાપ્ત કરવાના હેતુથી આ જોડાણને NHS એસેમ્બલી સમક્ષ રજૂ કરવામાં આવશે.
આ મહત્વપૂર્ણ વાતચીતમાં ભાગ લેવા બદલ તમારો આભાર.
ક્લેર ગેરાડા અને ક્રિસ હેમ
સહ અધ્યક્ષો, NHS એસેમ્બલી

નીચે, તમને આ ત્રણમાંથી દરેક પ્રશ્ન જોવા મળશે, સાથે જ દરેક પ્રશ્ન વિશેની કેટલીક પાછળની માહિતી પણ મળશે. કૃપા કરીને તમામ પ્રશ્નોના જવાબ નિઃસંકોચપણે આપો અથવા જે તમને સૌથી વધુ સુસંગત લાગે તેમાંથી ફક્ત એક કે બે પ્રશ્નોના જવાબ આપો, .
જેથી અમે શ્રેષ્ઠ રીતે જવાબો પર પ્રક્રિયા કરી શકીએ, કૃપા કરીને ]XX દ્વારા પ્રતિસાદ આપો. આપનો આભાર.
	આ કાર્ય કઈ રીતે થઈ શકાશે
આ પ્રક્રિયા શરૂઆતથી શરુ કરીને કરવાની જરૂર નથી; તે આગામી લાંબા ગાળા માટેની કર્મચારી યોજના, સંકલિત પ્રાથમિક સંભાળ અને તાજેતરની સ્થાનિક NHS યોજનાઓ જેવા કાર્ય અને પરામર્શમાંથી શીખવા પર આધારિત છે.
તે NHS સ્ટાફ સર્વે અને પીપલ પલ્સ દ્વારા હેલ્થવોચ ઇંગ્લેન્ડ, નેશનલ વોઇસ અને સ્ટાફના અનુભવો દ્વારા તૈયાર કરવામાં આવેલા દર્દીના અનુભવ પર નવીનતમ જાણકારીની સુલભતા પ્રાપ્ત કરશે. સંશોધકો, રોયલ કોલેજો અને થિંક ટેન્ક કે જેઓ એસેમ્બલીમાં બેઠા છે તેઓએ મૂલ્યવાન અહેવાલો તૈયાર કર્યા છે જેના પર ધ્યાન દોરવા માટે છે.

બેકગ્રાઉન્ડ
NHSનો જન્મ એ સિદ્ધાંતોમાંથી થયો હતો કે આરોગ્યસંભાળની સુલભતા જરૂરિયાત પર આધારિત હોવી જોઈએ, ચૂકવણી કરવાની ક્ષમતા પર નહીં, અને તે સમગ્ર વસ્તીને વાજબી રીતે પૂરી પાડવી જોઈએ. દર્દીઓ, નાગરિકો અને સ્ટાફના સિદ્ધાંતો, અધિકારો અને જવાબદારીઓ NHS બંધારણ માં સ્થાપિત કરવામાં આવી છે અને કાયદા દ્વારા સમર્થિત છે.
બધી સેવાઓમાં લગભગ 2 મિલિયન લોકો દરરોજ NHSનો ઉપયોગ કરે છે. દેશના દરેક સમુદાય પાસેથી લેવામાં આવેલી 150થી વધુ ભૂમિકાઓને આવરી લેતા, તેમને 1.4 મિલિયનથી વધુ કર્મચારીઓ દ્વારા સેવા આપવામાં આવે છે.
1948થી કેટલીક બાબતો એકસરખી અથવા ઘણી સમાન જ રહી છે. આ સેવા હજી પણ લગભગ સંપૂર્ણ રીતે રાષ્ટ્રીય કરવેરામાંથી નાણાં પૂરા પાડવામાં આવે છે. સામાન્ય અભ્યાસથી માંડીને તે હૉસ્પિટલો સુધીનાં સંગઠનોના આવા જ મિશ્રણ દ્વારા હજુ પણ મોટે ભાગે સેવાઓ પૂરી પાડવામાં આવે છે.
જ્યાં વસ્તુઓમાં ખૂબ જ મોટા પાયે પરિવર્તન આવ્યું છે તે આરોગ્ય સંભાળ અને ટેક્નોલૉજીમાં થયેલી પ્રગતિ દ્વારા છે, જેમ કે દવાઓ, નિદાનાત્મક પરીક્ષણો અને સર્જિકલ હસ્તક્ષેપો. અમે રાષ્ટ્રીય તપાસ કાર્યક્રમો અને રસીકરણ જેવા નિવારક સંભાળની દ્રષ્ટિએ પણ વધુ ઓફર કરીએ છીએ. NHS કર્મચારીઓ અને તેમની ભૂમિકાઓમાં પણ પરિવર્તન આવ્યું છે, જેમાં ડૉક્ટરો, નર્સો અને અન્ય આરોગ્યસંભાળ વ્યાવસાયિકોની સંખ્યામાં નોંધપાત્ર વધારો થયો છે.
આ પ્રગતિને કારણે 1948ની સરખામણીએ લોકોની સરેરાશ ઉંમરમાં 14 વર્ષનો વધારો થયો છે. હૃદયરોગ, કેન્સર અને અન્ય બીમારીઓથી બચવામાં ઘણો સુધારો થયો છે, જોકે હવે આપણે ઘણી વાર વિવિધ લાંબા ગાળાની બીમારીઓ સાથે જીવીએ છીએ.
	પ્રશ્ન:
1. જ્યારે આપણે આપણી 75મી વર્ષગાંઠની નજીક આવી રહ્યા છીએ, ત્યારે તેની ઉજવણી કરવા અને તેને સક્ષમ કરવા માટે NHSની કઈ ખાસિયતો, વિકાસ કે સેવાઓ સૌથી મહત્ત્વપૂર્ણ છે?
તે શા માટે સફળ થયા તેની આંતરદૃષ્ટિ સાથે, તમે કરેલા કોઈપણ વ્યક્તિગત અનુભવો અથવા યોગદાનનો સમાવેશ કરવા માટે તમારું સ્વાગત છે.

તેની 75મી વર્ષગાંઠ પર પહોંચ્યા પછી, NHS પાસે ઘણું બધું હાઇલાઇટ્સ કરવા જેવું છે. જો કે, તે સ્વીકારવું પણ મહત્વપૂર્ણ છે કે તે હાલમાં નોંધપાત્ર પડકારોનો સામનો કરી રહ્યું છે. પ્રતીક્ષા યાદીઓ ખૂબ વધારે નોંધવામાં આવીછે; NHSમાં કામ કરતા ઘણા લોકો નોંધપાત્ર દબાણ હેઠળ છે અને વિવિધ જૂથો દ્વારા ઔદ્યોગિક કાર્યવાહી કરવામાં આવી રહી છે.
ઘણાં વર્ષોથી આપણે લોકોના આયુષ્યમાં સતત સુધારો જોયો છે, જેના કારણે લોકો લાંબુ જીવન જીવે છે એટલું જ નહીં, પરંતુ લાંબા ગાળે તંદુરસ્ત અને સ્વસ્થ પણ રહે છે. જો કે, હવે આપણે આ સુધારાઓને ઉંચાઈ પર જોઈરહ્યા છીએ, અને ઘટાડો થવાનો પણ શરૂ થઈ ગયો છે. આરોગ્યસંભાળને એક્સેસ કરવામાં પણ નોંધપાત્ર અસમાનતાઓ છે.
2019 માં NHSએ NHS લોંગ ટર્મ પ્લાન પ્રકાશિત કર્યો હતો. તેમાં સંભાળ કેવી રીતે પૂરી પાડવી અને આરોગ્યને સુધારવા માટેના ફેરફારોની રૂપરેખા આપવામાં આવી હતી, જેમાં લાંબા ગાળાની પરિસ્થિતિઓના નિવારણ, તપાસ અને સંચાલનમાં સુધારો કરવાનો સમાવેશ થાય છે. તેમાં માનસિક આરોગ્ય સંભાળની સુલભતા અને ગુણવત્તામાં અને અન્ય મુખ્ય આરોગ્યની સ્થિતિઓમાં સુધારાની પણ રૂપરેખા આપવામાં આવી હતી.
અમારો ઉદ્દેશ આગામી વર્ષોમાં આગળ વધવાનો છે, આરોગ્યની અસમાનતાઓને ઘટાડવા, જ્યાં શક્ય હોય ત્યાં ખરાબ સ્વાસ્થ્યને અટકાવવા અને તંદુરસ્ત જીવન સાથે લોકોના આયુષ્યમાં વધારો કરવાનો છે.
તાજેતરમાં, NHS ને કોવિડ -19 રોગચાળામાં તેના અત્યાર સુધીના સૌથી મોટા પડકારનો સામનો કરવો પડ્યો હતો. મહામારીએ NHS ની સમક્ષ પહેલેથી હાજર જ ઘણા પડકારોને વધારી દીધા હતા.
જો કે, કોવિડ -19 સામેના અમારા પ્રતિસાદમાં ગર્વ લેવા જેવું ઘણું બધું છે, માત્ર NHSની અંદર જ નહીં પરંતુ અમારા ભાગીદારોમાં – સામુદાયિક જૂથોથી માંડીને વૈજ્ઞાનિક સંશોધનના અગ્રણી સુધી. કામ કરવાની ઘણી ઝડપથી અનુકૂળ રીતો અને નવા ટીમ માળખાં, ખાસ કરીને ડિજિટલ સંભાળના ઉપયોગમાં, અમને દર્શાવે છે કે NHSનું ભવિષ્ય કેવું હોઈ શકે છે.
	પ્રશ્નો:
2. આજે, તમને શું લાગે છે NHS કયા ક્ષેત્રોમાં પ્રગતિ કરી રહ્યું છે?
કૃપા કરીને નિઃસંકોચ પણે એક કરતા વધારે ક્ષેત્રોને સામેલ કરો.
3. આજે, તમારા મતે NHSને કયા ક્ષેત્રોમાં સુધારો કરવાની સૌથી વધુ જરૂર છે?
કૃપા કરીને નિઃસંકોચ પણે એક કરતા વધારે ક્ષેત્રોને સામેલ કરો.
4. NHS જે રીતે સંભાળ પૂરી પાડે છે તેમાંથી છેલ્લાં કેટલાંક વર્ષોમાં આપણે સૌથી મહત્ત્વનો પાઠ કયો શીખ્યા છીએ?

NHSની 75મી વર્ષગાંઠ એ આગળ વધવા તરફ દ્રષ્ટિ કરવાનો સમય છે. અમે આગામી વર્ષોમાં NHS એ કઈ સેવાઓનો વિકાસ કરવો જોઈએ તે સૌથી મહત્વપૂર્ણ રીતો પર તમારા મંતવ્યો સાંભળવા માંગીએ છીએ.
આ આપણા સમાજમાં પરિવર્તનના સ્વરૂપમાં પહોંચાડવામાં આવશે. વૃધ્ધાવસ્થામાં જીવતા લોકોની સંખ્યામાં સતત વધારો થશે, જેમાં વધુ લોકો ક્રોનિક રોગો સાથે જીવે છે અને મેદસ્વીપણા જેવા આરોગ્યના જોખમી પરિબળોમાં વધારો થશે.
આપણે આરોગ્ય પ્રદાતાઓ સાથે કેવી રીતે વાતચીત કરીએ છીએ અને સલાહ લઈએ છીએ તે તકનીક બદલી રહી છે. રોગ, વધુ સારું નિદાન અને નવી સારવાર વિશેની આપણી સમજણ પર સંશોધન નોંધપાત્ર તકો ઊભી કરે છે.
NHS એ લોકોનો વ્યવસાય છે. સ્ટાફ, સ્વયંસેવકો અને અનૌપચારિક સંભાળ લેનારાઓ કે જેઓ સંભાળ કરે છે તે અસ્તિત્વમાં નથી અને તેઓ NHSના ભવિષ્ય માટે મહત્વપૂર્ણ છે. આપણે જાણીએ છીએ કે આપણે અશ્વેત, એશિયન અને વંશીય લઘુમતી કર્મચારીઓના અનુભવને બહેતર બનાવવો જોઈએ, અને લોકો ઇચ્છે અને જરૂરી હોય તેવી કારકિર્દી અને કાર્યપદ્ધતિઓ બનાવવી જોઈએ.
	પ્રશ્નો:
5. તમને શું લાગે છે કે આગામી વર્ષોમાં સંભાળ પૂરી પાડવામાં આવશે અને આરોગ્યને સુધારવામાં આવશે તેમાં સૌથી મહત્વપૂર્ણ ફેરફારો કયા હોવા જોઈએ?
6. આ ફેરફારો અને મહત્વાકાંક્ષાઓ પ્રાપ્ત કરવા માટે શું હોવું જોઈએ?
7. અને છેલ્લે, શું તમારી પાસે NHS અત્યારે જે અદ્ભુત રીતે કામ કરી રહ્યું છે તેનું કોઈ ઉદાહરણ છે કે જે ભવિષ્યમાં આપણે કેવી રીતે કામ કરીએ છીએ તેનો મોટો ભાગ હોઈ શકે છે?
કૃપા કરીને આ ઉદાહરણ સમજાવો.



આમાં ભાગ લેવા બદલ તમારો આભાર - સાથે મળીને આપણે એક NHS ઘડતર કરી શકીએ છીએ જે દરેક માટે શ્રેષ્ઠ હોય.

